
Ky dokument u përgatit nga Fondacioni Shqiptar për të Drejtat e Personave me Aftësi të  Kufizuara (FSHDPAK) në bashkëpunim me 
Aleanca LGBTI si dhe Qendrën për të Drejtat e Grave Rome, në kuadër të iniciativës “Sigurimi i pajisjeve të nevojshme teknologjike për 
vajzat dhe gratë që i përkasin grupeve shoqërore më të rrezikuara, për të aksesuar shërbimet    me fokus dhunën ndaj grave e vajzave”

Kjo iniciativë është pjesë e programit rajonal kundër dhunës ndaj grave në Ballkanin Perëndimor dhe Turqi, financuar nga Komisioni 
Evropian dhe zbatuar nga UN Women.  Përmbajtja e këtij dokumenti është përgjegjësi e autores dhe në asnjë rast nuk reflekton apo 
përfaqëson domosdoshmërisht mendimin apo qëndrimin e UN WOMEN dhe as atë të  Komisionit Evropian.

Kjo Deklaratë është përgatitur me qëllim që të rrisë 
ndërgjegjësimin e aktorëve që punojnë në fushën e 
dhunës me bazë gjinore për mbledhjen sistematike, 
të zbërthyer dhe disagreguar në lidhje me dhunën e 
ushtruar ndaj grave dhe vajzave me aftësi të kufizuar.

Kuadri ligjor për mbledhjen e të dhënave mbi dhunën 
me bazë gjinore, përfshirë dhunën në marrëdhëniet 
familjare me fokus tek viktimat me aftësi të kufizuara.

  Me ligjin nr.104/2012, datë 8.11.2012, “Për 
ratifikimin e Konventës së Këshillit të Europës “Për 
parandalimin dhe luftën kundër dhunës ndaj grave dhe 
dhunës në familje” shteti shqiptar ka marrë përsipër 
detyrime të rëndësishme në lidhje me parandalimin 
dhe luftimin e dhunës me bazë gjinore.

Konventa e Stambollit në nenin 11 të saj “Mbledhja 
dhe kërkimi i të dhënave” kërkon nga shtetet palë 
mbledhjen e të dhënave të zbërthyera dhe të 
mbledhura në intervale të rregullta kohore, në lidhje 
me të gjitha format e dhunës ndaj grave të mbuluara 
nga objekti i kësaj konvente. 

Shtetet kanë detyrimin të mbështesin kërkimin në 
fushën e të gjitha formave të dhunës të mbuluara 
nga objekti i kësaj konvente, me qëllim shqyrtimin 
e shkaqeve dhe pasojave, niveleve të shpeshtësisë 
dhe dënimit si dhe efikasitetit të masave të marra për 
zbatimin e konventës. 

Shteti shqiptar si shtet palë i konventës ka detyrimin 
të përpiqet të kryejë studime të bazuara në popullsi, 
në intervale të rregullta kohore, për të vlerësuar 
shpeshtësinë dhe tendencat në të gjitha format e 
dhunës të mbuluara nga objekti i kësaj konvente. Ky 
informacion i mbledhur ndahet me grupin e ekspertëve 
GREVIO si dhe shteti ka detyrimin që informacionin 
e mbledhur ta vendosë në dispozicion të publikut.

  Raporti i GREVIO për Shqipërinë ka kërkuar të 
mblidhen të dhëna për urdhrat e mbrojtjes, të lëshuara 
nga gjykatat civile. Ky raport ka tërhequr vëmendjen 
se nuk publikohen në Vjetarin Statistikor të Ministrisë 
së Drejtësisë; nuk bëhen publike në ndonjë mënyrë 
tjetër sistematike; nuk mblidhen të dhëna lidhur me 
palët e përfshira, duke bërë të pamundur vlerësimin 
nëse urdhrat janë lëshuar për një fëmijë, një grua apo 
burrë viktimë të dhunës në familje.

GREVIO i ka nxitur autoritetet shqiptare të sigurojnë 
mbledhjen dhe publikimin e të dhënave nga sektori 
i drejtësisë civile për numrin e urdhrave të mbrojtjes, 
seksin, moshën dhe marrëdhëniet e të gjitha palëve 
të përfshira, si dhe autorizimet e dhëna nga gjykatat 
për martesat e të miturve1.

Në lidhje me të dhënat në procesin penal kërkohet nga 
shtetet palë t’i kategorizojë dhe pasqyrojë në mënyrë 
të qartë të dhënat për dhunën në familje ndaj grave 
dhe format e tjera të dhunës ndaj grave, në statistikat e 
publikuara për krimet, duke identifikuar qartazi numrin 
e grave viktima për çdo lloj vepre. 

Kjo mund të përfshinte paraqitjen e qartë të 
informacionit ndaj publikut për numrin e vrasjeve të 
grave nga burrat (vrasjet gjinore të grave).

  Konventa mbi Eliminimin e të gjitha formave të 
diskriminimit ndaj grave CEDAW

Rekomandimi nr.35 mbi dhunën me bazë gjinore 
kundër grave parashtron rekomandime të rëndësishme 
në lidhje me mbledhjen e të dhënave.

Përmes këtij rekomandimi kërkohet ngritja e një 
sistemi që mbledh në mënyrë të rregullt, analizon 
dhe publikon të dhëna mbi numrin e ankesave mbi të 
gjitha format e dhunës me bazë gjinore, numrin dhe 

HYRJE

1 (GREVIO/Inf(2017)13, Miratuar më 12 Tetor 2017)

llojet e urdhrave të mbrojtjes të lëshuar, pushimet e 
çështjeve dhe tërheqjen nga kërkesa, ndjekjen penale, 
dënimet, dëmshpërblimi, duke përfshirë kompensimin 
për viktimat. Të gjitha të dhënat duhet të jenë të 
disagreguara nga lloji i dhunës, marrëdhënia viktimë/e 
mbijetuar dhe dhunues si dhe në lidhje me format 
ndërsektoriale të diskriminimit kundër grave dhe 
karakteristikave të tjera socio demografike, përfshirë 
moshën. Të dhëna të disegraguara rekomandohet 
të mbahen edhe në lidhje me vrasjet e grave si edhe 
tentativat për vrasje. Mbajtja e të dhënave do të 
mundësojë identifikimin e dështimeve në mbrojtje 
dhe do të shërbejë për të përmirësuar masat 
parandaluese2.

  Komiteti CEDAW në vërejtjet e tij përmbyllëse për 
Shqipërinë në 2016, 23/c, ka kërkuar rritjen e numrit 
dhe kapaciteteve të strehëzave të shtetit, rritjen e 
financimit të strehëzave të drejtuara nga OJF-të dhe 
të ngrejë mekanizma për kontraktimin, delegimin, 
ose marrjen e shërbimeve të OJF-ve me qëllim që 
t’u përgjigjen nevojave të të gjitha grave viktima të 
dhunës me bazë gjinore duke përfshirë gratë me 
aftësi të kufizuara. Mbledhja sistematike e të dhënave 
të disagreguara sipas aftësisë së kufizuar do të 
ishte ndihmuese si në raportimin për përmbushjen e 
rekomandimit ashtu edhe në mbledhjen e të dhënave.

Komiteti CEDAW në listën e çështjeve dhe pyetjeve 
në lidhje me raportin e pestë periodik të Shqipërisë 

ka kërkuar që shteti të paraqesë informacion mbi 
sa shërbime mbështetëse si strehëza, asistencë 
mjeksore, ligjore dhe psikosociale dhe dëmshpërblime 
kanë qenë të vlefshme për viktimat e dhunës me bazë 
gjinore përfshirë gratë me aftësi të kufizuara3.

Në listën e çështjeve dhe pyetjeve i kërkohet shtetit 
shqiptar të parqesë informacion mbi sa nevojat 
specifike të grave me aftësi të kufizuara janë 
konsideruar në aktivitetet e kryera në kuadrin e planit 
kombëtar të veprimit mbi grate, paqen dhe sigurinë 
për periudhën 2018-2020.4

  Konventa për të Drejtat e Personave me Aftësi të 
Kufizuar është ratifikuar me ligjin nr. 108/2012 “Për 
ratifikimin e Konventës së OKB-së “Për të drejtat e 
personave me aftësi të kufizuara”.

Neni 31 i kësaj Konvente kërkon nga shteti shqiptar, si 
cdo shtet palë i konventës të mbledhë informacionin 
e duhur, duke përfshirë të dhëna statistikore dhe 
kërkimore, për të bërë të mundur që shteti të hartojë 
dhe zbatojë politika që do i japin efekt kësaj Konvente. 
Konventa kërkon nga shtetet që informacioni të jetë 
në përputhje me masat mbrojtëse ligjore, të jetë në 
përputhje me normat ndërkombëtare të pranuara 
për mbrojtjen e të drejtave të njeriut dhe liritë 
themelore, si edhe parimet etike për mbledhjen dhe 
përdorimin e statistikave. Shpërndarja e të dhënave 
dhe aksesueshmëria e tyre për personat me aftësi të 
kufizuar dhe publikun është e rëndësishme.  

2 Committee on the Elimination of Discrimination against Women. General recommendation No. 35 on gender-based violence against 
women, updating general recommendation No. 19.  https://tbinternet.ohchr.org/Treaties/CEDAW/Shared%20Documents/1_Global/
CEDAW_C_GC_35_8267_E.pdf, par.49.

3 CEDAW Committee, Concluding observations on the fourth periodic report of Albania, https://digitallibrary.un.org/record/840818/?ln=en 
23,c.

4 https://digitallibrary.un.org/record/3966397?ln=es,  21,d.

Në vërejtjet përmbyllëse mbi raportin fillestar të 
Shqipërisë të vitit 2019, Komiteti mbi të drejtat e 
personave me aftësi të kufizuara rekomandoi që a) 
të sigurohet se ligjet dhe politikat në përputhje me 
konventën, përfshijnë një perspektivë të aftësisë 
së kufizuar në të gjitha politikat dhe programet e 
barazisëgjinore, duke përfshirë politikat dhe masat në 
lidhje me punësimin dhe miratojnë një strategji efektive 
për zbatimin e tyre5.

Një nga rekomandimet e komitetit në kuadrin e nenit 
16, “Liria nga shfrytëzimi, dhuna dhe abuzimi” ishte 
(c) Të sigurojë që ligji për masat ndaj dhunës në 
marrëdhëniet familjare të zbatohet duke përfshirë 
perspektivën e paaftësisë dhe të adresohen risqe të 
veçanta të dhunës me bazë gjinore dhe pengesat 
për mbrojtje me të cilat përballen gratë dhe vajzat me 
aftësi të kufizuara6.

Në lidhje me nenin 31, “Statistikat dhe mbledhja e 
të dhënave”, Komiteti mbi të drejtat e personave me 
aftësi të kufizuara ngriti shqetësimet e mbledhjes së 
të dhënave bazuar në qasje mjekësore të aftësisë 
së kufizuar dhe të fragmentuar, mos mbledhjes 
sistematike të dhënave dhe analizave të dhënave të 
disagreguara mbi situatën e personave me aftësi të 
kufizuara në konsultim të ngushtë me organizatat 
e tyre përfaqësuese me qëllim hartimin e politikave 
publike të përshtatshme. Komiteti në përputhje me 
objektivin 17.18 të SDG, rekomandoi për shtetin 
shqiptar a) të ngrejë mekanizma për mbledhjen e 
të dhënave dhe procedura raportimi në përputhje 
me konventën, të cilat të ndiqen nga Instituti I 

Statistikave; b) të mbledhë të dhëna mbi dhunën 
ndaj personave me aftësi të kufizuara; c) të zhvillojë 
politika publike bazuar në evidenca, në bashkëpunim 
me organizatat përfaqësuese. Strategjia e barazisë 
gjinore është një politikë gjithëpërfshirëse e barazisë 
gjinore që adreson diskriminimin e shumëfishtë dhe 
format ndërsektoriale të diskriminimit me të cilat 
përballen gratë dhe vajzat me aftësi të kufizuara. 
Komiteti i kërkoi shtetit shqiptar të paraqesë raportet 
periodike të kombinuara të dytë dhe të tretë deri në 
11 Mars 2023 dhe të përfshijë në to informacione 
mbi zbatimin e rekomandimeve të bëra në vërejtjet 
përmbyllëse.

  Ligji “Për masa ndaj dhunës në marrëdhëniet 
familjare” (ndryshuar 2018) në përgjigje të detyrimeve 
që burojnë nga Konventa e Stambollit parashikon se:

z Ministria e Drejtësisë bashkëpunon me Këshillin 
e Lartë Gjyqësor, për përcaktimin e rregullave 
për krijimin e një baze të dhënash të posaçme 
për çështjet e dhunës në familje në gjykata dhe 
siguron unifikimin e regjistrimit të këtyre çështjeve 
(Neni 7/3/ç); 

z harton formularë të posaçëm për përpunimin dhe 
raportimin e të dhënave statistikore për dhunën 
në familje, si dhe publikon këto të dhëna në 
vjetarin statistikor;

Ky ligj ka për qëllim parandalimin dhe reduktimin e 
dhunës në familje në të gjitha format e saj, me anë të 
masave të përshtatshme ligjore dhe të masave të tjera 
të nevojshme. Ai synon garantimin e mbrojtjes me masa 

5 Committee on the Rights of Persons with Disabilities (2019). Concluding observations on the initial report of Albania. http://docstore.
ohchr.org/SelfServices/FilesHandler. ashx?enc=6QkG1d%2FPPRiCAqhKb7yhspdJq2SN0FynLS%2BUiËUaqofjmf0rHJ5MLWvzpC5e 
PiubIk65eOKd%2FNGE6rLwV%2B8UH2qHAw2phpnAZHHFM FuZbruUZnINmuu8vWWy5fRMtguz, par 13 & 14.

6 Committee on the Rights of Persons with Disabilities (2019). Concluding observations on the initial report of Albania. http://docstore.
ohchr.org/SelfServices/FilesHandler.ashx?enc=6Qk G1d%2FPPRiCAqhKb7yhspdJq2SN0FynLS%2BUiWUaqofjmf 0rHJ5MLWvzpC5
ePiubIk65eOKd%2FNGE6rLw V%2B8UH2qHAë2phpnAZHHFMFu ZbruUZnINmuu8vWWy5fRMtguz, par 31 & 32.

ligjore dhe me masa të tjera të nevojshme të pjestarëve 
të familjes, të cilët janë viktima të dhunës në familje, 
duke u kushtuar vëmendje të veçantë grave, vajzave, 
fëmijëve, të moshuarve dhe personave me aftësi të 
kufizuar. Ky qëllim dhe vlerësimi se sa zbatimi i ligjit ka 
garantuar mbrojtjen e viktimave të dhunës në familje me 
aftësi të kufizuara kërkon mbledhjen sistematike të të 
dhënave për viktimat me aftësi të kufizuara.

Rehabilitimi i dhunuesit përbën një çështje të 
rëndësishme në parandalimin dhe luftimin e dhunës 
në familje dhe mbledhja e të dhënave mbi ndjekjen e 
programeve të rehabilitimit pranë qendrave spitalore, 
qendrave ambulatore ose qendrave komunitare, që 
japin shërbime të shëndetit mendor nga dhunues me 
probleme të shëndetit mendor është e nevojshme.

Nëni 3 i ligjit kundër dhunës në familje tek pjesëtarët 
e familjes, pika f, parashikon edhe kujdestarin dhe 
personin që ndodhet në kujdesin e tij gjatë kohës që 
vazhdon kujdestaria, sipas përcaktimeve të kujdestarisë 
mbi të miturit dhe kujdestarisë për personat me aftësi 
të kufizuar dhe personit që i është hequr ose kufizuar 
zotësia për të vepruar sipas dispozitave të Kodit të 
Familjes. Mbledhja sistematike e të dhënave në lidhje me 
pjesëtarët e familjes duke përfshirë personat me aftësi 
të kufizuara në marrëdhënie të ndryshme që mbron ligji 
është e nevojshme.

Organizatat e shoqërisë civile mund të luajnë një rol të 
rëndësishëm në mbledhjen e të dhënave për viktimat e 
dhunës në familje me aftësi të kufizuara duke monitoruar 
zbatimin e masave mbrojtëse të parashikuara në nenin 
10 të ligjit nr.9669, datë 18.12.2006, “Për masa ndaj 

dhunës në marrëdhëniet familjare”, i ndryshuar. Neni 10 
“Masat mbrojtëse ndaj dhunës në familje” parashikon 
masa mbrojtëse që japin mundësi për mbledhjen e 
të dhënave dhe informacionit.  Disa nga çështjet për 
monitorim dhe mbledhje të të dhënave në lidhje me 
zbatimin e masave mbrojtëse janë nëse është marrë 
masa mbrojtëse e urdhërimit menjëherë të largimit të 
dhunuesit nga banesa për një afat kohor të caktuar kur 
viktima dhe dhunuesi banojnë në të njëjtën strehë. Pra 
a identifikohen raste kur gjykata vlerëson se duhet 
marrë kjo masë ndaj dhunuesve me aftësi të kufizuar 
sepse jemi në kushtet kur asnjë masë tjetër nuk 
garanton mbrojtjen e viktimës nga dhuna. Një tjetër 
masë që mund të monitorohet është masa j e nenit 
10 të ligjit, nëse i është hequr dhunuesit kujdestaria 
për personin me aftësi të kufizuara ose për personin 
që i është hequr ose kufizuar zotësia për të vepruar. 

  Aksesi i grave dhe vajzave me aftësi të kufizuara në 
strehëzat emergjente dhe rezidenciale për viktimat e 
dhunës në familje ose në shërbime të tjera sjell efekte 
edhe në mbledhjen e të dhënave përmes sistemit 
REVALB.

z Udhëzimi i Përbashkët nr.9, datë 17.6.2020, 
mes Ministrisë së Drejtësisë dhe Këshillit të 
Lartë Gjyqësor përcakton rregullat për krijimin e 
një baze të dhënash të posacme për çështjet e 
dhunës në familje në gjykata, subjektet që kanë 
detyrimin e popullimit të bazës së të dhënave, 
unifikimin e regjistrimit të tyre si dhe mënyrën e 
përdorimit dhe aksesit në to. Baza e të dhënave 
nuk e përfshin elementin e aftësisë së kufizuar7.

7 Udhezim i Perbashket Ministria e Drejtesise dhe Keshilli I Larte Gjyqesor,nr.9, date 17.06.2020, mbi “Percaktimiin e rregullave per krijimin 
e nje baze te dhenash te posacme per ceshtjet e dhunes ne familje ne gjykata dhe unifikimin e regjistrimit te tyre.” https://www.drejtesia.
gov.al/wp-content/uploads/2020/07/UDH%C3%8BZIM-I-P%C3%8BRBASHK%C3%8BT-P%C3%8BR-P%C3%8BRCAKTIMIN-
E-RREGULLAVE-P%C3%8BR-KRIJIMIN-E-NJ%C3%8B-BAZE-T%C3%8B-DH%C3%8BNASH-T%C3%8B-POSA%C3%87ME-
P%C3%8BR-%C3%87%C3%8BSHTJET-E-DHUN%C3%8BS-N%C3%8B-FAMILJE-B%C3%8B-GJYKATA-DHE-UNIFIKIMIN-E-
REGJISTRITMIT-T%C3%8B-TYRE.pdf

z Udhëzimi i Përgjithshëm nr.17, datë 23.12.2020 i 
Prokurorit të Përgjithshëm “Për hetimin dhe ndjekjen 
penale efektive të veprave penale kundër dhunës 
ndaj grave, dhunës në familje dhe dhunës me 
bazë urrejtje” parashikon se në prokuroritë pranë 
gjykatave të shkallës së parë pas regjistrimit të 
procedimit dhe hapjes së dosjes penale, nga oficeri i 
policisë gjyqësore plotësohet kartela. Koordinatorët 
e viktimave në prokuroritë pranë gjykatave të 
shkallës së parë raportojnë të dhënat statistikore 
për viktimat në prokurorinë e përgjithshme, për 6 
muaj dhe vjetore. Procesi i mbajtjes dhe raportimit 
të të dhënave statistikore për viktimat nga grupe 
vulnerabël mbikqyret nga drejtuesi i prokurorisë ose 
personi i autorizuar prej tij.

z VKM Nr. 327, datë 2.6.2021 “Për mekanizmin e 
bashkërendimit të punës ndërmjet autoriteteve 
përgjegjëse, për referimin e rasteve të dhunës 
në marrëdhëniet familjare, si dhe procedimin e 
tij, për mbështetjen e rehabilitimin e viktimave të 
dhunës”, përcakton rregulla të qarta dhe detyrime 
në lidhje me administrimin dhe raportimin e të 
dhënave8.

z KV-ja, në bashkëpunim me të gjithë anëtarët e 
ETN-së që kanë menaxhuar rastin, dokumenton: 
i. të dhënat për informacionin, veprimet e kryera, 
shërbimet e ofruara dhe rezultatet e arritura gjatë 
procesit të menaxhimit të rastit të dhunës në 
familje; ii. të dhënat për dhunuesin që ka ushtruar 
dhunë ndaj viktimave të dhunës në familje; iii. të 
dhënat për fëmijët që kanë pësuar dhunë, si dhe 
për viktimat e dhunës seksuale në familje; iv. të 
dhënat për të gjitha llojet e mbrojtjes dhe trajtimit 
deri në rehabilitimin e viktimës si dhe gjurmimin e 
monitorimit të ekzekutimit të tyre;

z Këto të dhëna duhet të jenë të vlefshme në 
çdo kohë për viktimat e dhunës në familje, 
përfshirë viktimat me aftësi të kufizuara, duke 
u mbledhur në mënyrë sistematike, regjistruar, 
përditësuar, përpunuar dhe administruar në 
sistemin elektronik të ruajtjes së të dhënave pranë 
bashkisë. Fshehtësia e të dhënave personale 
duhet të ruhet.

z Udhëzimi i përbashkët i ministrit të Brendshëm dhe 
ministrit të Shëndetësisë dhe Mbrojtjes Sociale, 
nr. 866, datë 20.12.2018, “Për procedurat dhe 
modelin e vlerësimit të riskut për rastet e dhunës 
në familje” ka përcaktuar problemet e shëndetit 
mendor të dhunuesit si një nga faktorët e riskut 
të dhunuesit. Mbledhja e të dhënave në mënyrë 
sistematike në lidhje me faktorët e riskut të 
dhunuesit siguron të dhëna me rëndësi të cilat 
mund të përkthehen në masa konkrete për 
adresimin e tyre dhe garantimin e sigurisë së 
viktimës.

z LIGJ Nr. 93/2014, “Për përfshir jen dhe 
aksesueshmërinë e personave me aftësi të 
kufizuara”, Neni 17, “Të dhënat dhe statistikat” 
parashikon se INSTAT-i dhe strukturat përgjegjëse 
mbledhin të dhëna të përshtatshme statistikore 
dhe kërkimore, në përputhje me dispozitat për 
mbrojtjen e të dhënave, për të mundësuar politika 
dhe planifikime të aksesueshme dhe përfshirëse. 
Gjithashtu neni 17 parashikon mbledhjen e të 
dhënave statistikore sipas fushave ku operojnë 
nga insitucionet shtetërore, qendrore dhe 
vendore.  

z Qeveria ka miratuar VKM nr.798, datë 26.08.2015 
“Për llojet periodicitetin dhe mënyrën e raportimit 
të të dhënave statistikore për aftësinë e kufizuar 

nga strukturat shtetërore përgjegjëse në nivel 
qëndror e vendor”, e cila përmban edhe tregues 
gjinorë, por institucionet ende nuk e njohin dhe 
nuk raportojnë në përmbushje të detyrimeve të 
kësaj VKM9.

z Ligji 115/2016 “Për organet e qeverisjes së 
sistemit të drejtësisë”, neni 92, Sistemi elektronik 
i teknologjisë së informacionit, 2., përcakton 
përgjegjësitë e Këshillit të Lartë Gjyqësor, në 
bashkëpunim me qendrën e teknologjisë së 
informacionit për sistemin e drejtësisë10 në 
lidhje me sistemin elektronik të teknologjisë së 
informacionit. 

z Me Vendimin e Këshillit të Ministrave Nr. 400, datë 
30.6.2021 “PËR MIRATIMIN E STRATEGJISË 
KOMBËTARE PËR BARAZINË GJINORE, 2021–
2030, DHE TË PLANIT TË SAJ TË VEPRIMIT 
u miratua Strategjia Kombëtare për Barazinë 
Gjinore, 2021 – 2030, dhe plani i saj i veprimit. Një 
nga qëllimet strategjike të kësaj strategjie është 
“Zvogëlimi i të gjitha formave të praktikave të 
dëmshme, dhunës me bazë gjinore dhe dhunës 
në familje”.

Dy nga objektivat specifik të këtij qëllimi strategjik 
janë: Objektivi specifik III.1 “Mbrojtja më e mirë 

e grave, burrave, të rejave, të rinjve, vajzave dhe 
djemve nga të gjithë grupet, nga të gjitha format e 
praktikave të dëmshme, seksizmit, dhunës me bazë 
gjinore dhe dhunës në familje, përmes përmirësimit të 
legjislacionit, zbatimit efektiv të tij, ofrimit të shërbimeve 
mbështetëse të specializuara për personat e dhunuar, 
ndëshkimin e dhunuesve dhe vënien në funksionim të 
programeve rehabilituese”  dhe III.2 “Rritja e aksesit 
në shërbimet mbështetëse të specializuara për gratë, 
burrat, të rejat, të rinjtë, vajzat dhe djemtë nga të 
gjithë grupet, të cilët përjetojnë praktika të dëmshme, 
dhunë seksuale dhe forma të tjera të dhunës me bazë 
gjinore e dhunës në familje, si në situata normale ashtu 
dhe në situata të krizave humanitare e gjendjeve të 
fatkeqësive natyrore”. Një nga treguesit e objektivit 
specifik III.1 është “Numri i propozimeve të paraqitura 
dhe miratuara në Kuvend në lidhje me përmirësimin 
e legjislacionit ekzistues penal dhe civil, përsa i takon 
ndalimit të praktikave të dëmshme dhe saktësimit apo 
përfshirjes së masave ndëshkuese për të gjitha format 
e dhunës me bazë gjinore e dhunës në familje, në 
përputhje me rekomandimet e GREVIO dhe CEDAW”. 
Një nga treguesit e objektivit specifik 3.2 është “Numri 
i shërbimeve mbështetëse të specializuara për të 
mbijetuarat/ mbijetuarit e dhunës/trafikimit, të ngritura 
apo zgjeruara, disagreguar sipas llojit të shërbimit, 

9 Raporti shadow i ADRF për CRDP
10 Përgjegjësitë e Këshillit të Lartë Gjyqësor, në bashkëpunim me qendrën e teknologjisë së informacionit për sistemin e drejtësisë 

përfshijnë: a) zhvillimin ose pjesëmarrjen në zhvillimin e sistemit elektronik të teknologjisë së informacionit për përdorim në gjykata; 
b) menaxhimin, koordinimin, monitorimin dhe mbikëqyrjen e përdorimit të teknologjisë së informacionit në gjykata; c) përcaktimin e 
sistemit të zbatueshëm të sistemit elektronik të teknologjisë së informacionit të çështjeve dhe kujdeset që sistemi të përdoret në çdo 
gjykatë; ç) përcaktimin e rregullave për funksionimin, dhe sigurinë e sistemit elektronik të menaxhimit të çështjeve dhe për mbrojtjen 
e të dhënave personale të përdorura dhe të ruajtura nga sistemi; d) mirëmbajtjen e sistemit elektronik të teknologjisë së informacionit 
të çështjeve, në përputhje me rregullat e parashikuara në shkronjën “b” të këtij neni; dh) ofrimin e asistencës teknike për gjykatat në 
përdorimin e sistemit elektronik të menaxhimit të çështjeve; e) përmirësimin periodik të sistemit, për të siguruar zbatimin e kërkesave 
funksionale të gjykatave, të vetë Këshillit dhe të organeve të tjera brenda sistemit të drejtësisë, si dhe për të reflektuar ndryshimet në 
ligjet procedurale; ë) sigurimin e saktësisë dhe sigurisë së të dhënave dhe mbrojtjen e të dhënave personale; f) garantimin që sistemi 
elektronik i teknologjisë së informacionit të të dhënave gjeneron informacione statistikore, të cilat janë të nevojshme për punën e Këshillit 
të Lartë Gjyqësor dhe të organeve të tjera dhe që përputhen me standardet europiane për treguesit e punës së gjyqësorit, të tilla si 
norma e evadimit të çështjeve, numri i çështjeve për gjyqtar, kohëzgjatja mesatare e çështjeve dhe kohëzgjatja e çështjeve në proces 
në raport me kohëzgjatjen mesatare etj.; g) përcaktimin e rregullave për përdorimin e detyrueshëm të sistemit elektronik të menaxhimit 
të çështjeve, njësimin e futjes së të dhënave dhe për saktësinë e të dhënave. 

grupit të synuar dhe karakteristikave të këtij grupi”. 
Në lidhje me këtë tregues të numrit të shërbimeve 
të dhënat orientohen edhe nga personat me aftësi 
të kufizuara, në mënyrë të veçantë gratë dhe vajzat 
që përballen me dhunë me bazë gjinore. MSH është 
një nga burimet e mbledhjes së këtij informacioni. 
Masat dhe aktivitetet e parashikuara në strategji në 
zbatim të këtij objektivi targetojnë personat me AK 
dhe parashikojnë mbledhjen e të dhënave. Edhe në 
lidhje me objektivat III.4.a11 dhe III.5.a12 mblidhen të 
dhëna për personat me AK. 

Dy nga masat dhe aktivitetet e rëndësishme në zbatim 
të objektivit “III.1.2. Mbështetja për zbatimin e duhur 
dhe efektiv të kuadrit ligjor të përmirësuar, duke 

filluar nga ndryshimet e vitit 2020 e në vazhdimësi” 
janë “III.1.2.e. Harmonizimi i sistemeve të mbledhjes 
së të dhënave dhe disagregimi domosdoshmërisht 
sipas rasteve të praktikave të dëmshme, dhunës me 
bazë gjinore dhe dhunës në familje, me qëllim që 
të mundësohet lehtësisht krahasimi i tyre ndër vite” 
me institucion përgjegjës MB/PSHSH dhe “III.1.2.f. 
Fuqizimi i sistemit REVALB dhe përdorueseve/
përdoruesve të tij, si dhe kalimi i tij në një bazë të 
dhënash shtetërore, tërësisht në menaxhim nga 
autoriteti kryesor përgjegjës (përmes bashkëpunimit 
me AKSHI), duke e lidhur edhe me sisteme të tjera 
relevante të mbledhjes së të dhënave”, me institucion 
përgjegjës MSHMS.

11 Numri i të rejave dhe të rinjve, vajzave dhe djemve, të trajnuar dhe angazhuar si agjentë ndryshimi në lëvizjen kombëtare të brezit të 
barazisë.(Burimi MSHMS)

12 Përqindja e grave dhe burrave, të rejave dhe të rinjve, vajzave dhe djemve, që marrin informacion gjithëpërfshirës mbi shëndetin e tyre 
seksual e riprodhues, disagreguar sipas seksit, moshës dhe karakteristikave të tjera personale. (Burimi INSTAT/ISHP)

PËRFUNDIME:

  PËRFUNDIMI 1: Kuadri ligjor për mbledhjen, 
përpunimin dhe administrimin e të dhënave për 
viktimat e dhunës me bazë gjinore dhe viktimat e 
dhunës në familje, ku përfshihen ato me aftësi të 
kufizuara është përmirësuar.

  PËRFUNDIMI 2: Mungojnë të dhëna të mbledhura 
në mënyrë sistematike për gratë dhe vajzat me aftësi 
të kufizuara të mbijetuara të formave të ndryshme të 
dhunës me bazë gjinore përfshirë dhunën në familje 
dhe të përpunuara, në lidhje me shërbimet dhe 
mbështetjen e ofruar dhe tipologjinë e tyre, përgjigjen 
institucionale, efektivitetin e masave mbrojtëse, 
mësimet e nxjerra, ndjekjen e rastit etj., që shërbejnë 
për hartimin e politikave në nivel vendor. Sistemi 
REVALB siguron të dhëna për viktimën dhe dhunuesit 
me aftësi të kufizuara, të disagreguara sipas: Person 
me AK fizike/Person me AK mendore/Person me AK 
nga semundje të tjera/Person me probleme shqisore/
Person me probleme të shëndetit mendor. Sistemi 
REVALB gjeneron të dhëna për viktimat e dhunës në 
familje me aftësi të kufizuara. Kështu sipas të dhënave 
të hedhura në sistemin REVALB nga 41 bashki për 
vitin 2021, Persona me aftësi të kufizuar (PAK) janë 
7 nga të cilët 7 gra/vajza13. Të dhëna nevojiten të 
mblidhen jo vetëm mbi përhapjen e dhunës në familje 
ndaj grave dhe vajzave me aftësi të kufizuara, por 
edhe në lidhje me shkaqet dhe pasojat e dhunës ndaj 
grave me aftësi të kufizuara, faktorët që rrisin rrezikun 

e dhunës ndaj grave me aftësi të kufizuara, aksesin 
e viktimave në shërbime dhe mbrojtje, efektivitetin e 
masave, etj. Raportet e vlerësimit të riskut të hartuara 
nga policia e shtetit janë një mundësi për të mbledhur 
më shumë të dhëna mbi aftësinë e kufizuar të viktimës 
ose dhunuesit.

  PËRFUNDIMI 3: Studimi i INSTAT, “Dhuna ndaj 
Grave dhe Vajzave në Shqipëri”14 përfshin të dhëna 
mbi viktimat dhe dhunuesit me aftësi të kufizuara, në 
kuadrin e profilit të dhunuesit dhe viktimës. Studimi i 
INSTAT “Gratë dhe Burrat në Shqipëri”15 përfshin të 
dhëna të disagreguara sipas gjinisë për të dëmtuarit 
nga veprat penale të dhunës në familje por jo në lidhje 
me aftësinë e kufizuar. 

  PËRFUNDIMI 4: Nuk rezulton një lidhje e qartë në 
të gjitha bashkitë e vendit midis numrit të viktimave 
të dhunës në marrëdhëniet familje, përfshirë ato 
me aftësi të kufizuara dhe buxhetimit të sektorit/
drejtorisë dhe mbështetjes financiare për Mekanizmin 
e Koordinuar të Referimit të rasteve të dhunës në 
familje për menaxhimin e tyre.

  PËRFUNDIMI 5: Mungon një qasje e harmonizuar 
në mbledhjen e të dhënave për viktimat e dhunës me 
bazë gjinore përfshirë ato me aftësi të kufizuara, në 
përputhje me standardet e Konventës së Stambollit, 
e cila të orientohet nga të gjitha format e dhunës 
me bazë gjinore që mbulon konventa si edhe nga 
grupet e margjinalizuara përfshirë viktimat me aftësi 
të kufizuara. Ngritja dhe funksionimi i disa sistemeve 
për mbrojtjen e të dhënave si ai i REVALB, ai i 

SITUATA E MBLEDHJES SË TË DHËNAVE PËR 
VIKTIMAT E DHUNËS NË MARRËDHËNIET 
FAMILJARE ME AFTËSI TË KUFIZUARA

13 MSHMS, Raport monitorimi: Zbatimi i Strategjisë Kombëtare për Barazinë Gjinore dhe Planit të saj të Veprimit 2021-2030, për vitin 
2021, i ndarë me anëtarët e KKBGJ për mbledhjen e pestë të Këshillit Kombëtar të Barazisë Gjinore organizuar më 9 Shtator 2022;

14 INSTAT (2018). Dhuna ndaj Grave e Vajzave ne Shqiperi. http://www.instat.gov.al/media/6121/publikimi-dhuna-ndaj-grave-dhe-vajzave.
pdf

15 INSTAT (2021). Grate dhe Burrat ne Shqiperi. http://www.instat.gov.al/al/temat/treguesit-demografik%C3%AB-dhe-social%C3%AB/
barazia-gjinore/publikimet/2021/grat%C3%AB-dhe-burrat-n%C3%AB-shqip%C3%ABri-2021/ 

shërbimeve sociale i cili e përfshin elementin e AK, 
etj., ka krijuar konfuzion në mbledhjen e të dhënave 
nga NJVQV duke bërë që në disa bashki të hidhen 
në sistemin e shërbimeve shoqërore vetëm të dhënat 
në lidhje me mbrojtjen e fëmijëve nga dhuna dhe të 
dhënat për viktimat e dhunës në familje të hidhen 
në sistemin REVALB. Pas problemeve teknike 
raportohen vështirësi me përdorimin e sistemit të 
shërbimeve shoqërore. Në lidhje me masën “III.1.2.e. 
Harmonizimi i sistemeve të mbledhjes së të dhënave 
dhe disagregimi domosdoshmërisht sipas rasteve 
të praktikave të dëmshme, dhunës me bazë gjinore 
dhe dhunës në familje, me qëllim që të mundësohet 
lehtësisht krahasimi i tyre ndër vite”, e cila synon 
sisteme të harmonizuara të të dhënave raportohet 
se nuk ka informacion dhe se “MB/PSHSH nuk ka 
përcjellë informacion nëse ka filluar apo jo diskutimi 
dhe puna për harmonizimin e sistemeve të mbledhjes 
së të dhënave, gjatë periudhës që mbulon ky raport 
monitorimi”16.

  PËRFUNDIMI 6: Informacioni për publikun në lidhje 
me përhapjen e dhunës me bazë gjinore, përfshirë 
dhunën në familje ndaj grave dhe vajzave me aftësi të 
kufizuara, përgjigjen institucionale, efektivitetin, arritjet 
dhe sfidat është i kufizuar.

  PËRFUNDIMI 7: “Trajnime për regjistrimin e 
rasteve të dhunës në sistemin REVALB janë kryer 
me 65 anëtarë të 27 Mekanizmave të Koordinuar të 
Referimit të rasteve të dhunës në familje për periudhën 
Korrik-Dhjetor 2020; 61 koordinatorë vendor dhe 110 
anëtarë të 57 Mekanizmave të Koordinuar të Referimit 

të rasteve të dhunës në familje u trajnuan gjithashtu 
për periudhën 2021 - Maj 2022”17. Përmirësimi i 
kuadrit ligjor në lidhje me mbledhjen e të dhënave dhe 
punonjës të rinj në pozicionin e koordinatorëve vendor 
kundër dhunës në familje e bëjnë të nevojshme vijimin 
e tyre. Organizata të ndryshme të shoqërisë civile 
luajnë një rol të rëndësishëm në rritjen e kapaciteteve 
të profesionistëve në mbledhjen e të dhënave mbi 
gjendjen e kriminalitetit dhe të viktimave në çështjet 
e dhunës me bazë gjinore dhe dhunës në familje18.

  PËRFUNDIMI 8: Pavarësisht se VKM mbi ngritjen 
dhe funksionimin e Mekanizmit të Koordinuar të 
Referimit ka parashikuar ngritjen e njësive kundër 
dhunës në familje a) në bashkitë e mëdha me mbi 
200 000 (dyqind mijë) banorë krijohet një njësi 
kundër dhunës në familje e përbërë nga jo më pak 
se 2 (dy) koordinatorë vendorë me kohë të plotë, që 
bashkëpunojnë me nga një administrator shoqëror/
punonjës social, për çdo njësi administrative; b) në 
bashkitë e mesme dhe të vogla njësia kundër dhunës 
në familje përbëhet nga një KV me kohë të plotë, që 
bashkëpunon me nga një administrator shoqëror/
punonjës social, për çdo njësi administrative, 
situata në shumë nga bashkitë e vendit nuk është 
në përputhje me këtë parashikim. Përmbushja e 
këtij detyrimi në lidhje me numrin e koordinatorëve 
vendor kundër dhunës në familje dhe detyrimi që 
të jenë koordinatorë me kohë të plotë do të krijonte 
më shumë kohë dhe mundësi që koordinatorët të 
mbledhin në mënyrë sistematike të dhënat për rastet 
e dhunës në marrëdhëniet familjare, duke krijuar 

16 MSHMS, Raport monitorimi: Zbatimi i Strategjisë Kombëtare për Barazinë Gjinore dhe Planit të saj të Veprimit 2021-2030, për vitin 
2021, i ndarë me anëtarët e KKBGJ për mbledhjen e pestë të Këshillit Kombëtar të Barazisë Gjinore organizuar më 9 Shta tor 2022.

17 Përgjigjet e Shqipërisë për listën e cështjeve dhe pyetjeve në lidhje me raportin e pestë periodik. p.65. 
18 Qendra për Nisma Ligjore Qytetare ka organizuar  njw trajnim mw 22.6.2022 me 19 punonjës/koordinatorw tw viktimave në Prokurorinë 

e Përgjithshme dhe në Prokuroritë e rretheve gjyqësore për mbledhjen e të dhënave, ne bashkepunim me Prokurorinë e Përgjithshme, 
me mbështetjen e Ambasadës së Mbretërisë së Vendeve të Ulta në kuader te projektit “People in GBV/DV”, “Angazhimi proaktiv në 
mbrojtjen dhe zbatimin e ligjit për viktimat e dhunës me bazë gjinore dhe dhunës në familje”.

mundësi edhe të analizohen shkaqet, pasojat, faktorët 
e riskut, shërbimet, efektiviteti dhe impakti te viktimat, 
përfshirë viktimat me AK.

  PËRFUNDIMI 9: Nga monitorimet e kryera mbi 
veprimtarinë e MKR në bashki të ndryshme rezultojnë 
boshllëqe në lidhje me respektimin e detyrimit të 
parashikuar në VKM Nr. 327, datë 2.6.2021 “Për 
mekanizmin e bashkërendimit të punës ndërmjet 
autoriteteve përgjegjëse, për referimin e rasteve të 
dhunës në marrëdhëniet familjare, si dhe procedimin 
e tij, për mbështetjen e rehabilitimin e viktimave të 
dhunës”, që çdo anëtar i ekipit ndërdisiplinor, një 
herë në muaj, nëpërmjet formularit të mbledhjes 
së të dhënave, te përcjellë tek KV-ja informacionin 
për të gjitha rastet e paraqitura apo të trajtuara nga 
institucioni i tij/saj, pavarësisht nëse ndërhyrja ka qenë 
e përbashkët, ndërdisiplinore apo është trajtuar vetëm 
brenda institucionit.

  PËRFUNDIMI 10: Ndonëse rezultojnë përmirësime 
në mbledhjen e të dhënave për viktimat e dhunës 
në marrëdhëniet familjare nga ofruesit e ndihmës 
ligjore falas, komponenti i grupeve të margjinalizuara 
ku përfshihet aftësia e kufizuar në formularët e 

mbledhjes së të dhënave nuk rezulton të mblidhet 
dhe përpunohet.

  PËRFUNDIMI 11: Mungojnë të dhëna të plota të 
disagreguara sipas gjinisë dhe aftësisë së kufizuar në 
lidhje me urdhrat e mbrojtjes/urdhrat e menjëhershëm 
të mbrojtjes. Në Vjetarin Statistikor përfshihen të 
dhëna në lidhje me gjininë e viktimës19 por mungojnë 
të dhëna në lidhje me vulnerabilitetin e rastit, përfshirë 
aftësinë e kufizuar.

  PËRFUNDIMI 12: Monitorimi i politikave në nivel 
qendror është e nevojshme të forcojnë konsultimin 
real dhe në kohë me organizatat e shoqërisë civile që 
punojnë për adresimin e dhunës me bazë gjinore ndaj 
grave dhe vajzave me aftësi të kufizuara. Të dhënat 
e mbledhura nga organizatat e shoqërisë civile që 
punojnë për të drejtat e personave viktima të dhunës 
me bazë gjinore dhe dhunës në familje me aftësi të 
kufizuara rekomandohet të përbëjnë një mbështetje 
më të gjerë në monitorimin dhe vlerësimin e efektivitetit 
të politikave në nivel qendror si Strategjia Kombëtare 
për Barazinë Gjinore 2021-2030 dhe planin e saj të 
veprimit apo strategji të tjera.

19 https://www.drejtesia.gov.al/wp-content/uploads/2022/06/REPUBLIKA-E-SHQIP%C3%8BRIS%C3%8B-Vjetari-Statistikor-2021-pdf.
pdf

REKOMANDIM 1: Të merren masa për krijimin e një 
baze të dhënash të posaçme për çështjet e dhunës 
në familje në gjykata, subjektet që kanë detyrimin 
e popullimit të bazës së të dhënave, unifikimin e 
regjistrimit të tyre si dhe mënyrën e përdorimit dhe 
aksesit në to.

REKOMANDIM 2: Rekomandohet të forcohet puna 
e Koordinatorëve Vendorë Kundër Dhunës në Familje 
në lidhje me mbledhjen e të dhënave për viktimat e 
dhunës në marrëdhëniet familjare si dhe mbledhjen 
e të dhënave të disegraguara sipas AK, fizike dhe 
mendore dhe llojeve të tjera të aftësisë së kufizuar, të 
detajuara në sistemin REVALB si edhe të analizohen 
të dhënat e mbledhura nga REVALB sipas aftësisë së 
kufizuar, si shkaqet dhe pasojat e dhunës, përgjigjja 
institucionale, shërbime cilësore dhe aksesueshmërinë 
e tyre, faktorët e riskut, efektiviteti i masave, etj. MKR 
rekomandohet të fuqizojnë qasjen e rehabilitimit dhe 
integrimit të viktimave të dhunës me bazë gjinore dhe 
dhunës në familje përveç asaj të sigurisë së jetës. Të 
dhënat e mbledhura mbi aksesueshmërinë e viktimave 
me AK në strehëza, ndihmë juridike, strehim social do 
të orientonin masat e nevojshme. Hartimi i kujdesshëm 
i raporteve të vlerësimit të riskut nga policia do të 
pasuronte të dhënat ose informacionet mbi AK dhe 
efektin e saj të dhuna në familje.  Këto të dhëna të 
orientuara nga AK të lidhura me gjininë dhe/ose 
factorë të tjerë janë të një rëndësie të veçantë për të 
informuar mekanizmat kombëtarë të barazisë gjinore, 
mekanizmat ndërkombëtarë, OJF-të kombëtare dhe 
ndërkombëtare, aktorë të tjerë si dhe publikun në 
lidhje me efektivitetin e masave të marra.

REKOMANDIM 3: Rekomandohet që Ministria e 
Shëndetësisë dhe Mbrojtjes Sociale të kërkojë nga 
KVDHF të dhëna në lidhje jo vetëm me numrin e 
viktimave të dhunës në familje me aftësi të kufizuara 
por edhe në lidhje me llojin e aftësisë së kufizuar, 

NË PËRGJIGJE TË PROBLEMATIKAVE TË PËRMENDURA 
MË LART ADRF INKURAJON MARRJEN E MASAVE PËR 
PËRMBUSHJEN E REKOMANDIMEVE SI MË POSHTË

institucionet që janë bërë pjesë e menaxhimit të 
rastit dhe bashkërendimin e veprimtarisë mes tyre, 
referimin e rasteve, çështje të ngritura në diskutimet në 
mbledhjen e Ekipit Teknik ndërdisiplinar dhe Komitetit 
Drejtues, procedurat e ndjekura, masat e ndërmarra, 
problemet që janë ndeshur gjatë menaxhimit të 
rastit dhe zgjidhjet, shërbimet e ofruara, ndjekje të 
mëtejshme të rastit, të cilat janë të dhëna që mblidhen 
nga Koordinatori Vendor Kundër Dhunës në Familje 
dhe regjistrohen në sistemin REVALB. Mbledhja e të 
dhënave sa më të plota do të orientonte hartimin e 
politikave dhe masave të duhura në këtë fushë si dhe 
monitorimin e efektivitetit të tyre dhe impaktin. Këto 
të dhëna të plota dhe informacione rekomandohet të 
bëhen objekt diskutimi dhe zgjidhje edhe në mbledhjet 
e Këshillit Kombëtar të Barazisë Gjinore.

REKOMANDIM 4: Ruajtja e të dhënave të disagreguara 
sipas aftësisë së kufizuar është e rekomandueshme 
edhe në lidhje me buxhetimin dhe mbështetjen 
financiare për sektorin si dhe Mekanizmin e Koordinuar 
të Referimit të rasteve të dhunës në familje që punon 
për parandalimin dhe mbrojtjen e grave me aftësi të 
kufizuara nga dhuna. Të dhënat në lidhje me viktimat e 
dhunës në familje me aftësi të kufizuara rekomandohet 
të orientojnë buxhetimin në nivel vendor për planin 
e përbashkët të ndërhyrjes, shërbimet, etj., duke 
adresuar edhe nevojat e veçanta të këtij target grupi.

REKOMANDIM 5: Rekomandohet të ngrihet një 
sistem i integruar dhe i unifikuar i të dhënave në lidhje 
me dhunën ndaj grave dhe vajzave, përfshirë ato me 
aftësi të kufizuara, i cili përdoret nga NJVQV. Qasja 
e unifikuar do të shërbente edhe që koordinatorët 
vendor kundër dhunës në familje, punonjësit për 
mbrojtjen e fëmijëve, përfaqësues të shërbimeve 
sociale në bashki të jenë më të qartë në lidhje me 
ruajtjen e të dhënave në sistemin REVALB, sistemin 
e shërbimeve shoqërore, të dhënat e raportuara për 

MSHMS. Rekomandohet që MSH të kërkojë të dhëna 
të orientuara edhe për nga efektiviteti i shërbimeve, 
qasjes institucionale, etj., për viktimat e dhunës me 
bazë gjinore dhe dhunës në familje ndaj personave 
me aftësi të kufizuara të cilat do të përktheheshin në 
raporte monitorimi të strategjisë së barazisë gjinore, 
raporte për mekanizmat ndërkombëtare të orientuara 
më shumë drejt aftësisë së kufizuar.

Sistemi i integruar i të dhënave rekomandohet të 
përfundojë dhe bëhet i vlefshëm sa më parë, bazuar 
në Ligjin 115/2016 “Për organet e qeverisjes së 
sistemit të drejtësisë”.

REKOMANDIM 6: Rekomandohet që më shumë 
të dhëna të mbledhura në mënyrë periodike 
nga institucionet shtetërore apo OJQ të jenë të 
aksesueshme për publikun, përfshirë të dhënat për 
personat me aftësi të kufizuara viktima të dhunës me 
bazë gjinore dhe dhunën në familje.

REKOMANDIM 7: Rekomandohet të vijojë organizimi 
i trajnimeve me koordinatorët vendorë kundër dhunës 
në familje dhe anëtarët e Mekanizmit të Koordinuar 
të Referimit të rasteve të dhunës në familje për 
regjistrimin e të dhënave në sistemin REVALB, me 
qëllim forcimin e kapaciteteve të tyre në zbatim të 
detyrimeve ligjore që burojnë nga ligji nr.9669, datë 
18.12.2006, “Për masa ndaj dhunës në marrëdhëniet 
familjare”, i ndryshuar dhe aktet e tij nënligjore. 
Organizatat e shoqërisë civile që punojnë për të drejtat 
e personave me aftësi të kufizuara rekomandohet 
të forcojnë punën e tyre për rritjen e kapaciteteve të 
profesionistëve në mbledhjen e të dhënave të dhunës 
me bazë gjinore dhe dhunës në familje të orientuar 
nga aftësia e kufizuar.

REKOMANDIM 8: Rekomandohet që bashkitë e 
vendit të marrin masa për përmbushjen e detyrimeve 
ligjore në lidhje me ngritjen e njësive kundër dhunës 

në familje, numrin e koordinatorëve vendor kundër 
dhunës në familje si edhe detyrimin që koordinatorët 
të punojnë me kohë të plotë. Rekomandohet që 
Ministria e Shëndetësisë dhe Mbrojtjes Sociale të rrisë 
rolin e saj monitorues me qëllim përmbushjen e këtij 
detyrimi. Ky prioritet rekomandohet të ndahet edhe 
me organizatat kombëtare dhe ndërkombëtare me 
qëllim adresimin e tij përmes iniciativave të ndryshme.

REKOMANDIM 9: Rekomandohet që në trajnimet 
e organizuara nga autoriteti kryesor përgjegjës 
dhe autoritetet e linjës si edhe në trajnime nga 
organizata jofitimprurëse kombëtare si dhe organizata 
ndërkombëtare të përfshihen edhe detyrat e MKR, 
koordinatorëve vendorë dhe anëtarëve të ekipit 
teknik ndërdisiplinor në lidhje me mbledhjen dhe 
administrimin e të dhenave, përfshirë mbledhjen e të 
dhënave në lidhje me dhunën ndaj grave me aftësi të 
kufizuara. Pjesë e trajnimeve rekomandohet të jenë 
edhe standardet ndërkombëtare dhe detyrimet që i 
burojnë shtetit shqiptar nga konventat e ratifikuara në 
lidhje me mbajtjen, regjistrimin dhe administrimin e të 
dhënave të dhunës ndaj grave me aftësi të kufizuara. 
Rekomandimet e mekanizmave të konventave si 
Komiteti CEDAW në kuadrin e Konventës CEDAW, 
Grupi i Ekspertëve GREVIO dhe Komiteti i Palëve 
në kuadrin e Konventës së Stambollit, etj., në lidhje 
me mbledhjen, përpunimin dhe administrimin e të 
dhënave rekomandohet të jenë gjithashtu pjesë e 
kurrikulës së trajnimeve.

REKOMANDIM 10: Të përmirësohet mbledhja e të 
dhënave për viktimat e dhunës me bazë gjinore dhe 
dhunës në familje nga ofruesit e ndihmës juridike, e 
orientuar edhe nga aftësia e kufizuar duke respektuar 
mbrojtjen e të dhënave personale.

REKOMANDIM 11: Ministria e Drejtësisë rekomandohet 
të marrë masa për të koordinuar punën për ruajtjen 
dhe mbledhjen e të dhënave të disagreguara sipas 

gjinisë dhe aftësisë së kufizuar ose aspekteve të tjera 
të vulnerabilitetit, në lidhje me urdhrat e mbrojtjes/
urdhrat e menjëhershëm të mbrojtjes. 

REKOMANDIM 12: MSHMS, si autoriteti kryesor 
përgjegjës për çështjet e dhunës me bazë gjinore 
duhet të sigurojë që proceset e zbatimit, monitorimit 

dhe vlerësimit të politikave në nivel qendror të 
orientohen edhe për nga efektet që sjellin masat 
dhe aktivitetet mbi gratë me aftësi të kufizuara apo 
të grupeve të tjera të margjinalizuara. Të dhënat 
e mbledhura nga organizatat e shoqërisë civile, 
sistemi REVALB, sistemi i shërbimeve shoqërore 
rekomandohet të orientojnë këto procese.

